
ТАҚРИЗИ 
муқарризи расмӣ ба диссертатсияи Алсенан Абдулҳаким Фаҳад дар 
мавзуи «Мутаммими ҷумлаи форсӣ ва мушкилоти тарҷумаи он ба забони 
арабӣ» (бар асоси романи Бузург Алавӣ «Чашмҳояш»), ки барои дарёфти 
дараҷаи илмии доктори фалсафа РЬ.И аз рӯйи ихтисоси 6Л020900 - 
Шарқшиносӣ (6В020901-Забони форсӣ) пешниҳод шудааст.

Таҳқиқ ва омӯзиши ҳамаҷонибаи хусусиятҳои грамматики 
забонҳои эронӣ ва минҷумла забони форсӣ таваҷҷуҳи олимону 
донишмандони ватанию хориҷиро солиёни зиёдест, ки ба худ ҷалб 
намудаанд. Ҳарчанд ки омӯзишу пажуҳиши бунёдии ин забонҳо ба 
охирҳои асри XIX ва аввали асри XX мансуб бошад ҳам, вале то то 
имрӯз хусусиятҳои грамматики қисматҳои алоҳидаи он яке аз ҷанбаҳои 
нисбатан камтаҳқиқшудаи забоншиносии муосир ба шумор мераванд.

Аз ин рӯ, омӯзиши ҳамаҷониба ва мушаххаси хусусиёти сарфию 
наҳвии забони форсӣ мавзуи саривақтӣ ва муҳими эроншиносии муосир 
маҳсуб меёбад.

Дуруст аст, ки солиёни охир дар ин ҷода бо назардошти паҳлухои 
гуногуни забоншиносии муосир як идда корҳои омӯзишию пажуҳишии 
судманд аз қабили рисолаву асарҳои донишмандон аз қабили А.Мейе,Т. 
Барроу, Хр. Бартолеме, К.Г. Залеман, П.Ҳорн, Ж.Лазар, И.М.Оранский, 
Л.С.Пейсиков, В.С.Расторгуева, А.З. Розенфельд, П.Н.Хонларӣ, 
Н.Маъсумӣ, Р.Х.Додихудоев, Б.Сиёев, М.Давлатова, Д.Саймиддинов, 
Н.Базидов ва ғ. ба нашр расидаанд, ки барои мутахассисони соҳаҳои 
мухталифи забоншиносй дастрас ва роҳнамо мебошанд.

Бо вуҷуди ин, дар забоншиносии муосир бобати омӯзишу баррасии 
хусусиятҳои грамматикӣ забони форсй «саҳифаҳои холӣ» хеле зиёд аст ва 
мавзуе, ки унвонҷӯй Алсенан Абдулҳақим Фаҳад зери тахқиқ қарор 
додаст «Мутаммими ҷумлаи форсй ва мушкилоти тарҷумаи он ба забони 
арабй» (бар асоси романи Бузург Алавӣ «Чашмҳояш») ном дошта, ба яке 
аз масъалаҳои мавриди ниёзи эроншиносии имрӯза - мушкилоти 
тарҷумаи мутаммим дар забонҳои форсӣ ва арабй бахшида шудааст, ки 
аз ин бобат ҷолиби диққат ва қобили дастгирӣ мебошад.

Муаллиф бамаврид зикр менамояд, ки интихоби хусусиятҳои наҳвй 
ва мушкилоти тарҷумаи он дар осори адабй ҳамчун манбаи пажуҳиш ва 
таҳқиқ пеш аз ҳама, аз он иборат аст, ки масоили назарй ва амалии 
воҳидҳои забоншиносиро бо назардошти ҷанбаҳои диахронй ва 
синхронӣ мавриди баррасӣ қарор дода шаванд. Чи тавре ки 
таҳлилуоМӯзиши маводи назарии омӯхташуда нишон медиҳад, дар 

забоншиносии муосир доир ба паҳлуҳои мухталифи осори классикони 
асрҳои IX - XII корҳои илмӣ-таҳқиқотии судманди зиёде ба анҷом 
расида бошад ҳам, вале то ҳанӯз вабъзе масъалаҳои ташаккулёбӣ, 
доираи густариш ва истифодаи хусуссиятҳои наҳвӣ дар забони порсии 
нав аз назари донишмандон то андозае дурр мондааст.

Аз ин рӯ, унвонҷӯ дар назди худ мақсад гузоштааст, ки дар заминаи 
маводи фаровони гирдовардааш аз осори нависанда дар муқобила бо 
забони арабӣ қонунмандиҳои ташаккул ва таҳаввули наҳвӣ ва 
мушкилоти тарҷумаи онро аз нигоҳи маъно ва сохтор дар забоншиносии 
муосир то андозае муқаррар ва муайян намояд. Муаллиф бамаврид 
ёдовар мешавад, ки «...забони форсӣ дар муқоиса ба забонҳои Ховари 
Миёнаву наздик, ки таҳти таъсири забони арабӣ қарор гирифтаанд, аз 
нигоҳи таъсирпазирӣ аз грамматикаи арабӣ ҷойи аввалро касб 
менамояд» (саҳ.4-5).

Аз ин бобат унвонҷӯй зарурати таҳқиқ ва омӯзиши мавзуи 
мазкурро дар таъйин ва муқаррар намудани доираи густариши ҷанбаҳои 
ифодашавии мутаммимҳои забони форсӣ ва мушкилоти онҳо дар 
раванди тарҷумаи матнҳо бо забонҳои дигар ва аз ҷумла, дар осори 
адабӣ муқаррар намуда, ҳамаҷониба таҳқиқ кардан, нишон додан ва 
муайян сохтани хусусиятҳои сарфию наҳвии онҳоро аз нигоҳи сохтор ва 
семантика дар муқоиса бо забони арабӣ ҳамчун ҳадаф ва мақсади 
ниҳоии рисола ба миён гузоштааст.

Аз ин ҷиҳат рисолаи мазкур метавонад ҳамчун дастури кумакрасон 
ва судманди илмӣ барои ҳаллу фасл намудани мушкилот ва проблемаҳои 
мавҷудаи эроншиносии муосир ва барои беҳтар гардонидани сифати 
тарҷумаи матнҳои форсӣ ва хосан мушкилоти ҷанбаҳои наҳви 
мутаммимҳо дар муқоиса бо забонҳои муосири Эронӣ хидмат намояд.

Диссертатсия аз муқаддима, се боби муфассал, хулоса ва феҳристи 
адабиёти илмӣ, сарчашмахои истифодашуда ва вожаномаи истилоҳот 
иборот мебошад. Хдҷми умумии диссертатсия бо шумули замимаҳо 212 
саҳифаи компютериро ташкил медиҳад ва дар он унвонҷӯ аз 102 
сарчашмаи илмию таҳқиқотӣ ва маъхазҳои илмию бадеӣ истифода 
намудааст. Ин гувоҳӣ аз он аст, ки муаллифи он то андозаи мавриди 
зарурат маводи илмию таҳқоти мавҷудаи дохили кишвар ва берун аз 
онро мавриди таҳлилу баррасӣ қарор додаст.

Қисмати муқаддимавии диссертатсия гузориши масъалаи 
пешбиншаванда, зарурати интихоб ва раҷаи омӯзиши мавзуъ, аҳаммияти 
илмию амалии он, методҳои таҳқиқу омӯзишу мавзуи интихобнамуда, 
ҳадаф ва вазифаву сарчашмахои таҳқиқот, таърихи мухтасари омӯзишу 
доираи густраиши онро дар бар гирифтааст. Дар ин қисмат рисола 

муаллиф дар баробари зикри ҷанбаҳои амалӣ ва назарии масъалаи 
баррасишаванда, ҳамчунин маълумоти мухтасареро дар бораи асари 
«Чашмҳояш»-и устод Бузург Алавӣ ва доираи омӯзишу таҳқиқи он аз 
назари донишмандони ватанию хориҷӣ ёдовар шудааст.

Боби аввали диссертатсия «Тарҷумаи адабии мутаммими забони 
форсӣ ва мушкилоти он» унвон гирифтааст, ки фарогири ду фасл 
мебошад. Дар фасли аввал, ки «Тарҷумаи адабӣ ва мушкилоти он» 
номгузорӣ шудааст, таърихи тарҷума ҳамчун падидаи фарҳангӣ, чи дар 
миқёси ҷаҳонӣ ва чи дар чорчӯби равобити адабию забонӣ мавриди 
арзёбӣ қарор гирифтааст.

Дар ин фасл ҳамчунин ба таъсири муштараки забонҳои арабӣ ва 
форсй ба ҳамдигар таъсиру нуфузи чашмгир доштаанд. Аз ҷумла 
хотирнишон гардида, ки тарҷумаи адабй бо эҳсосу авотифи ҷанбаҳои 
фаъолияти инсон алоқаи зич дорад. Гузашта аз ин тарҷума ба ҷуз 
арзиши иттилоотй эстетикию зебошинохтиро мушкилоти иловагй аст.

Дар зербанди аввали фасли аввал, ки «Мушкилоти тарҷума» унвон 
дорад, нақши муҳимми мутарҷим дар интиқол додани муҳтавои асосии 
матни адабйтаъкид шудааст. Бад-ин тартиб, мутарҷим илова бар итқони 
забони модарию забони тарҷума, бояд ба аносири аслй эҳтиром 
бигзорад ва ҳаргиз вижагиҳои шахсии худро дар асари мавриди тарҷума 
ворид насозад.

Дар зербанди дувум тахти унвони «Мушкилоти хонанда» 
андешаҳои назарияпардозони ҳавзаи тарҷума баррасй карда шудааст, ки 
ба эҷоди маъно байни хонанда ва матни адабй иртибот дорад. Ин бад-он 
маъно аст, ки хонанда худ дар офариниши ин матн ширкати мустаким 
дорад.

«Мушкилоти навъи матн» унвони зерфасли севуми боби аввал буда, 
дар он матни адабй, ки дар ҷараёни тарҷума аз як забон ба забони дигар 
меъёрҳову қонуниятҳои дастурии онҳоро нигоҳ медорад, мавриди 
баррасй қарор гирифтааст.

Дар фасли чоруми боби аввал «Мушкилоти алфоз» калима ё лафз, 
ки кучактарин воҳиди маъной дар калом ва забон ба шумор меравад, 
мавриди баррасӣ қарор гирифтааст. Албатта, ин тавзеҳ танҳо таърифи 
калима ба шумор намеравад ва гуруҳи дигар дар таърифи худ аз калима 
онро «кучактарин воҳиди каломи қодир ба нутқи том» ном бурдаанд.

«Мушкилоти истилоҳ, таъбироти истилоҳӣ ва таркиби сохтори 
ҷумла» унвони зерфасли панҷуми боби аввал буда, ишора ба он 
менамояд, ки истилоҳ воҳиди грамматикие мебошад, ки барои 
мафҳумҳои махсуси забон корбурд шуда, дар эҷоди забони илмҳои 
фалсафа ва ҷамъиятшиносй нақши назаррас мебозад.

Дар зерфаслидувуми боби аввал «Мутаммим дар забони форсӣ» 
хусусиятҳои мутаммим дар забони форсӣ ба таҳлил кашида шуда, таъкид 
мегардад, ки мутаммим ба масобаи яке аз мухимтарин мавзуоти наҳвӣ ва 
маъноӣ маҳз аз нимаи аввали асри XX таваҷҷуҳи пажуҳишгарони 
эрониро ба худ ҷалб намудааст.

Боби дувуми рисола зери унвони «Мушкилоти тарҷумаи 
мутаммими исм» дар атрофии масоили марбут ба мутаммим баҳс 
мекунад. Таъкид шудааст, ки мавзуи мутаммим аз мухимтарин аносири 
забонӣ ба шумор меравад, ки аз даҳаи панҷоҳи қарни гузашта ба баъд 
дар нахустин китобҳои сарфию наҳвии таълифшуда, мавриди таваҷҷуҳ 
ва диққати дастурнависони эронӣ қарор гирифтааст.

Бар ҳамин асос чи дар заминаи сарфӣ ва чи дар заминаи наҳвӣ, 
монанди мабҳаси ҷумла ва зермаҷмуаҳои он шомили бобҳои исм, феъл 
ва сифат, ҳамвора анвои мутаммим ҷойгоҳи асосиро ба худ ихтисос 
додаст. Иллати ин амрро метавон дар он донист, ки мутаммимҳо ва 
аносири вобастаи ҷумла ё маънои муфрадотро расо месозанд ва ё он ки 
чизе бар мафҳуми онҳо меафзоянд ва ё он ки ибҳоми маъонии онҳоро 
бартараф месозанд, дар он анвои мутаммим ва мушкилоте, ки зимни 
дарку шинохти онҳо ба зухур мерасад, сухан дар миён мегузорад.

«Мушкилоти тарҷумаи мутаммими феъл» унвони боби севуми 
диссертатсия мебошад. Чи тавре ки диссертант хотирнишон месозад, 
ҷумла бар мабнои мафҳуми забонии он бофти муташаккил аз муфрадоти 
ба ҳам бофтае маҳсуб мешавад, ки гӯянда ё нависанда аз онҳо дар ҷиҳати 
расондани паёми хос ба мухотаб суд меҷӯяд.

Албатта ба шарти он ки дар он ҷумла авомили иртиботи забонӣ 
миёни аносири созандаи он фароҳам бошад, то ҳамагӣ дар канори ҳам 
бар маънои комил ва қобили фаҳм далолат намоянд. Ин авомил 
дарбардорандаи ду меъёри муталозим ва ногусастанӣ аз якдигар 
мебошад: яке аз ин ду меъёр робитаи иснодӣ аст, ки дар робитаи нахвӣ 
ва бофтӣ миёни ду маъно бидуни ҳар гуна воситаи лафзӣ ҷилвагар 
мешавад, монанди робитае, ки миёни феъли ҷумла ва фоъили он 
мушоҳида мешавад. Дувумин меъёр ба сохти иртиботи наҳвӣ ва бофтӣ 
миёни ду маъно аз тариқи корбурди адоти рабтӣ [пайвақцак] ё замири 
марҷаъ далолат дорад, то ҷумла мақсуди худро аз даст надиҳад ва 
дучори халои маъноӣ нашавад.

Унвонҷӯ дар охири диссертатсия номгӯи адабиёти илмиву 
таҳқиқотӣ ва сарчашмаҳои мавриди истифода қарорёфтаро зикр 
намудааст. Тартиби овардани маводи сарчашмахо ва манбаъҳои 
истифодашуда ба талаботи корҳои илмӣ ва рисолахои таҳқиқотӣ 
мувофиқат мекунанд.

Бояд зикр намуд, ки дар баробари дастовардҳои муаллифи рисола, 
ки бешубҳа, дар таҳқиқу омӯзиши забоншиносии муосир саҳми арзандае 
хоҳад гузошт, ба андешаи мо, баъзе нуқсону камбудиҳое низ роҳ 
ёфтаанд, ки бартараф намудани онҳо дар оянда барои беҳбудии 
кайфияти таҳқиқ ва афзудани арзиши илмию амалии рисола мусоидат 
хоҳад кард, аз ҷумла:
1. Чи тавре ки аз маводи рисола бармеояд, кора сосан дар заминаи 

асари «Чашмҳояш»-и Бузург Алавӣ сурат гирифтааст ва унвонҷӯ 
маводи зиёдеро гирдоварӣ намудаанд, вале ҳангоми таҳлилу 
баррасии мисолҳо дар баъзе мавридҳо маъхаз ва саҳифаҳои асари 
мавриди назарро ишорат накардаанд (саҳ.14, 16).

2. Дар рисола муаллиф бештар ба фикру андеша ва пажуҳиши 
донишмандон ва муҳаққиқони Шарқ ва Аврупо такя намудааст, ки 
ин равияи маъмулӣ ва нисбатан дастрас мебошад. Ҳамзамон 
ҳангоми баррасии масъалаҳои мавриди назар аз рисолаву таҳқиқоти 
олимони забоншиноси тоҷик то андозае сарфи назар намудааст. 
Ҳарчанд ки ин масъала дар осори таҳқиқоти олимони варзида аз 
қабили Сиёев Б.С., Давлатова М., Базидов Н. зикр шудаанд ва 
овардани мулоҳизоти эшон арзиши илмии рисоларо афзун мекард.

3. Дар диссертатсия дар бештари маврид иқтибосоти овардашударо аз 
мулоҳизоти муаллиф ҷудо намудан мушкил аст, аз ин рӯ, 
андешаронии диссертант доир ба масъалаҳои баррасишаванда 
норавшан мемонд (15-16, 52-53, 57, 92-93 ва ғ.).

4. Дар баъзе сахифаҳои диссертатсия муодилҳои англисии истилоҳоти 
сарфию наҳвӣ зикр шудааст, вале на дар ҳама маврид дуруст ва 
беғалат оварда шудаанд (саҳ.14).

5. Феҳристи адабиёти мавриди истифода бояд мувофиқи талаботи 
стандартҳои илмӣ-таҳқиқотӣ ба хатти лотинӣ (овонавишти 
байналмилалӣ) ва бо ишораи забони матни рисола тахия карда 
мегардид (188-195).

6. Зерфасли 1.1.7,-и боби аввал «Нишонагузориҳо» ба масъалаи 
мавриди назари диссертатсия начандон мутобиқ мебошад (саҳ.57- 
61).

7. Бо вуҷуди он, ки муаллифи диссертатсия хеле дақиқкор аст, дар 
сахифаҳои диссертатсия баъзе нуқсонҳои дорои хусусиёти техникӣ, 
имлоӣ ва услубӣ ба назар мерасанд (саҳ.З, 5, 7, 15, 28, 37, 68, ва ғ.).

Сарфи назар ах мулоҳизоте, ки дар боло зикр гардид, диссертатсияи 
Алсенан Абдулҳаким Фаҳад дар мавзуи «Мутаммими ҷумлаи форсӣ ва 
мушкилоти тарҷумаи он ба забони арабӣ» (бар асоси романи Бузург 

Алавӣ «Чашмҳояш») кори илмии ба анҷомрасидаест, ки ба талаботи 
Низомномаи намунавӣ оид ба шурои диссертатсионӣ ва Тартиби додани 
дараҷаҳои илмӣ ва унвони илмӣ (дотсент, профессор), ки бо қарори 
Ҷумҳурии Тоҷикистон аз 26 ноябри соли 2016, таҳти №505 тасдиқ 
гардидаанд, пурра ҷавобгӯй мебошад.

Фишурдаи диссертатсия ва мақолахои илмии интишорнамудаи 
муаллифи он ба ҳадди кофӣ муҳтавои рисоларо инъикос намудаанд.

Дастгоҳи илмии диссертатсия ба меъёрҳои рисолаҳои номзадӣ ҷавоб 
дода метавонад.

Дар маҷмуъ чи тавре ки ошноӣ бо диссертатсияи таҳиякардаи 
Алсенан Абдулҳаким Фаҳад дар мавзуи «Мутаммими ҷумлаи форсӣ ва 
мушкилоти тарҷумаи он ба забони арабӣ» (бар асоси романи Бузург 
Алавӣ «Чашмҳояш») бармеояд, муаллифи он ҳамчун муҳаққиқи хубе ба 
камол расида, аз дастовардҳои забоншиносии муосир хеле хуб 
бархурдор аст.

Докторант аз маводи забонӣ хуб истифода мебарад ва фикру 
андешаҳои илмии худро бо далелу буҳрон ба таври лозим асоснок карда 
метавонад. Бинобар ин, ӯ барои дарёфти дараҷаи илмии доктори 
фалсафа Рй.В аз рӯйи ихтисоси 6В020900 - Шарқшиносӣ (6В020901-Забони 
форсӣ) комилан сазовор мебошад.

Муқарризи расмӣ:
доктори илми филология,
узви вобастаи АМИТ,
профессор, муовини раиси
Кумитаи забон ва истилоҳоти 
назди Ҳукумати Ҷумҳурии 
Тоҷикистон Раҳматуллозода Сахидод

Раҳматулло
Нишони: 734013, ш.Душанбе, к.Беҳзод, 25. 
тел:2275938;919002178
Е-таП. $ах!с1ос1|@1|51:.Г11

Имзои С.Раҳматуллозодаро тасдиқ мекунам

Сардори шуъбаи умумӣ ва
кор бо кадрҳо
«/^ » феврали соли 2023.

Абдуллоев Ш.

